
Tolosa Bizirik «erabat ezkor» Gobernu jarduerekin
TOLOSA�Udaletxetik kanpo egin duen urtean udal gober-
nuaren jardueraren balantzea egin zuen atzo Tolosa Bizirik plata-
formak. Korporazioak herritar guztiak ez dituela ordezkatzen
salatu zuten berriro, laurdenen boza kanpo utzi baitute.
Gobernuaren jarduera «erabat ezkortzat» jo zuten «aurreko lau

urteetan eskuratutako sinesgarritasuna eta zintzotasuna kanpo-
ratu» dutela eta horiek eta atarian dagoen ezker abertzalea uda-
letxera itzultzea beharrezkotzat jo zuten. «Itxurakeria, iniziatiba
eskasa eta egitasmoak atzeratzea» salatu zuten argazkian udale-
txe atarian ageri diren TB-eko bost zinegotziek. LEIRE MONTES�3

AMEZKETA�

Pilotari 
gazte 
ugari lehian
Joxean Tolosa
txapelketa, hastear�5

GGaauurr  hhaassiikkoo  ddaa  GGaarraaggaarrddoo
AAzzookkaa  IIrruurraakkoo  ffrroonnttooiiaann
EGUNAK�Igandera bitarte 
egongo da zabalik, 18:00etatik
01:00etara; 16 mota izango dira

IKASTOLA�Aurtengo bigarren
edizioa da; irabazia Ikastolaren
egoitza berritzeko erabiliko dute�4

TOLOSA�

Iurreamendin
mojek 
egindako
lana eskertuz

Gotzaindegiak eta
Udalak hitzarmena
sinatu dute�3

TOLOSA�

X. Azoka Ekologikoa izango da
bihar goizean Trianguloan 
produktu ugari eskainiz
Hogeita bi saltzaile izango dira guztira, gehienek 
barazkiak salduko dituzte, baina denetatik izango da�2

IBARRA�

Mendirako
zaletasuna
sustatzen
ari dira

Uzturpe ikastolak 
irteerak antolatu ditu
urtean zehar�6

ARESO�

San Pedro
jaiak izanen
dituzte 
gazteek

Sokatira, eskeak, 
kalejirak eta 
otorduak, bihartik�7



PPrroodduukkttuu  eekkoollooggiikkooaakk  ssaallttzzeenn

IRATXE ETXEBESTE

Nekazaritza Ekologikoaren ur-
teko azoka berezien lehenda-
biziko hitzordua izango da bi-
harkoa. Tolosako Udalak eta
Biolurrek antolatuta, Euskal
Autonomia Erkidegotik, Nafa-
rroatik eta Errioxatik etorrita-
ko saltzaileak bilduko dira
Triangulo plazan 09:00etan
hasi eta 14:00ak bitartean. Ba-
razkiak, fruta, arrautzak, es-
nea, gazta —ahuntz, ardi eta
behiena—, ardoa, eztia, mer-
melada, ogia, pastak eta pres-
tatutako pintxo bereziak izan-
go dituzte salgai azoka gune-
an. Gainera, Ekonekazaritzak
informazio mahaia jarriko du,
nekazaritza ekologikoarekin
lotutako liburu, aldizkari eta in-
formazio orriekin. Eta Euskal
Herriko hainbat baserritan ja-
sotako hamaika hazirekin era-
kusketa jarriko dute, halaber:
hazi ekologikoen gainean egi-
ten ari diren esperimentazio la-
naren fruitu dira hazi horiek.

Elorrion (uztailaren 10ean),
Zarautzen (abuztuaren 20an),
Busturian (abuztuan), Donos-
tian (irailaren 11n), Hazparnen
(irailaren 12an), Zerainen (irai-
laren 19an), Mungian (irailaren
25ean), Aretxabaletan (iraila-
ren 25ean) eta Gasteizen
(urriaren 2an) urte honetan
egingo diren Nekazaritza Eko-
logikoko azoketan lehena izan-
go da biharkoa, hortaz.

Nekazaritza ekologikoaren
oinarria eta helburua «Lurra-
ren osasunerako eta gure osa-
sunerako elikagai garbiak eta
onuragarriak sortzea» dela
diote adituek. Lurraren eman-
kortasuna eta ekosistemaren

AZOKA EKOLOGIKOA�

Tolosako X. Azoka Ekologikoa egingo dute bihar; hamaika produktu izango dira

Azoka ekologikoa izango da bihar goizean Triangulo plazan. HITZA

2 tolosaldeko eta leitzaldeko hitza

PPAARRTTAAIIDDEEAAKK�

X. Azoka Ekologikoa egingo
dute bihar Tolosan, eta
eskualdetik eta kanpotik
hainbat produktugile etorriko
dira postuak jartzera. Barazki
eskaintza zabala izango den
arren, esnekiak, arrautzak...
ez dira faltako. Hazien
erakusketa ere izango da.
Hogeita bi saltzaile izango
dira guztira azoka gunean:

Eugeni Agirretxe. Barazkiak
eramango ditu berrobitarrak.
Txillarre. Barazkiak eskainiko
dituzte. Elgoibarkoak dira.
Lapatza. Antzuolakoak,
barazkiak izango dituzte.
Sarobe. Barazkiak eta esnea
izango dituzte salgai
Anoetako Sarobe baserrikoek.
Tania Gomez. Barazkiak
(errekonbertsioan) izango ditu
salgai beizamarrak.
Soronea denda. Tolosakoak
dira eta barazkiak, haragia...
eskainiko dituzte azokan.
Andeka Egiguren. Barazkiak
salduko ditu. Errezilgoa.
Aldaba-Zahar. Tolosakoak
dira eta ahuntz gazta izango
dute azokan salgai.
Manttangorri. Distribuidorea
da eta azokan izango da.
Nahera. Abaltzisketakoak
dira eta fruta txikiak eta
mermelada izango dituzte.
Goiabe sukaldea + Lezaun.
Aiakoak dira eta ardoarekin
batera, pintxo biologikoak
eskainiko dituzte.
Aikur. Urretxuarrek eztia
eramango dute azokara.
Igoa. Aizarnazabalgoak dira,
eta arrautzak izango dituzte
salgai azoka gunean.
Ekonekazaritza (Biolur).
Euskal Herri osoan egiten
dute lan, eta azoka gunean
informazioa eta publizitatea
eskainiko diote arduradunek
interesa duen orori.
Bittori. Arabarrak dira, eta
ogia eskainiko dute.
Okondo. Arabarrak dira eta
gazta ekarriko dute azokara.
Zuaitxo. Arabarrek proteina
bejetalak izango dituzte salgai
azoka gunean.
Aulaga. Munillakoak dira, eta
ahuntz gazta saltzen dute.
Viña Ebro. Lizarratik etorrita,
ardoa izango dute salgai.
Aroa. Lizarrakoak dira hauek
ere eta besteen antzera,
ardoa saltzen dute.
Belsi. Iruñekoak dira, eta
pastak jarriko dituzte salgai
biharko azokan.
La Churta. Aiokoak dira, eta
kontserbak eskainiko dituzte
azoka gunean.
Hazi ekologikoak. Euskal
Herri osoan egiten dute lan,
eta saldu ez, baina
erakusketa jarriko dute
hainbat hazirekin.

oreka zainduz, abereen bizi-
baldintza duinak ziurtatuz,
hondakin toxikorik sortu gabe,
eta ongarri, botika edota gehi-
garri artifizialik erabili gabe,
egin behar da hori, betiere.

Eusko Jaurlaritzak 1996ko
irailean arautu zuen Nekazari-
tza Ekologikoa Euskal Autono-
mia Erkidegoan. Ordutik, Ne-
kazal Industria Politikarako Zu-
zendaritza da EAEan nekaza-
ritza era hori kontrolatu eta
bere produktuak zertifikatzen
dituena. Zertifikazioaren adie-
razgarria nekazaritza ekologi-
koaren zigilua edo etiketa da.

Nekazaritza Ekologikoaren
Euskadiko Federazioak zertifi-
katuta dauden Euskadiko pro-
duktoreen eta salmenta pun-
tuen zerrenda argitaratzen du
urtero. Bestalde, Ekolurra al-
dizkariaren bitartez nekazari-
tza ekologikoari dagokion in-
formazioa zabaltzen da.

«Azoka ekologikoak nekaza-
ritza ekologikoaren egoeraren
termometroa direla esan daite-
ke», diote horretan jarduten
dutenek. Izan ere, bertan ikus
daiteke, haien aburuz, urtetik
urterako eskaintzaren bilakae-
ra. Baina horrez gain, «ez dugu

ahaztu behar azoka ekologiko-
ak harremanetarako garran-
tzizko gune direla: alde batetik
produktore ekologikoen, eta
bestetik kontsumitzaile eta
produktore ekologiko izateko
asmoa dutenen arteko topagu-
ne, alegia».

Arto almidoizko poltsak

Produktua eta produktoreak
ezagutu daitezke, galdetu, in-
formazioa jaso eta erosi, azoka
horiek «erosteko egiten baiti-
ra». Urtean zehar askorentzat
lortzeko errazak ez diren pro-
duktu ekologikoak ezagutzeko,
erosteko eta dastatzeko aukera
izango da biharko azokan.

Ekonekazaritzak eta Mendi-
koi-Fraisorok antolatu duten
Nekazaritza Ekologikoko ikas-
leek ospakizuna egingo dute
eguerdian Kultur Etxeko areto
nagusian. Diploma banaketa
egingo dute, eta bertan izango
dira Bizkaiko eta Gipuzkoako
Foru Aldundietako ordezka-
riak, Eusko Jaurlaritzako Elika-
gai Politika eta Industrien zu-
zendari Esteban Saenz de San
Pedro eta Nekazaritza sailburu
Gonzalez Saenz de Samaniego.

Azoka gunean erosleak aur-
kitu ahal izango dituen elikagai
guztiak produkzio sistema
ekologikoan zertifikatutakoak
dira. Era berean, azoka gunean
saltzen ariko direnek arto almi-
doiz egindako poltsak izango
dituzte. Ohiko plastikozko pol-
tsen parekoak dira, baina
%100 deuseztagarriak eta kon-
postagarriak. Paperezko pol-
tsak ere eskainiko dituzte Ne-
kazaritza Ekologikoaren azo-
kara bilduko diren saltzaileek.



TTBB,,  GGoobbeerrnnuu
jjaarrdduueerreekkiinn
««eerraabbaatt  eezzkkoorr»»

LEIRE MONTES

«Udaletxe kanpotik» egin du
urtebeteko gobernu jardueren
balantzea Tolosa Bizirik herri
ekimenak: «Udaletxe kanpotik
diogu, horixe baita, tamalez,
beste behin gogora ekarri be-
har dugun auzia: udal korpora-
zioak ez ditu herritar guztiak
ordezkatzen. Laurdenen boza
Udaletik kanpo utzi dute eta
horrek erakundearen zilegita-
sun falta dakar. Eta horrek be-
netan kezkatzen gaitu», salatu
zuten atzo eginiko agerraldian.

Tolosa Bizirik-eko zinego-
tzien esanetan, azken urteotan
bi jarrera nagusi kontrajarri
daude: ezker abertzalearena
eta gainontzeko alderdiena.
«Egun, bi bloke horietako bat
baztertu egin dute, ez dago
oposiziorik eta udaletxearen
jarduera uniformeegia, kolore-
rik gabea da. No-Do-ko zuri-
beltzera itzuli gara».

POLITIKA�

«Aurreko legegintzaldiko zintzotasuna
eta sinesgarritasuna galdu du Udalak»

Antton Izagirre, Aitor Iztueta, Iban Ortiz, Begoña Aldalur eta Hektor
Espin, Tolosa Bizirik-eko zinegotziak, udaletxe atarian. LEIRE MONTES

letxearen egunerokotasunean
jasan duen atzerakada nabar-
menarekin kexu» agertu ziren,
bestalde: «Ez dute euskararen
plana garatzeko inolako boron-
daterik, eta ez da harritzekoa
zinegotzien %35 erdalduna de-
nean. Aurreko legegintzaldian
emandako aurrerapausoak za-
puztu eta Udalaren jarduera
erdaldundu egin dute. Gurditik
tiratzetik axolagabeki gurdian
bapo egotera pasatu da Udala.
Eta hau barkaezina da».

TB-ek «erabat ezkortzat» jo
du azken urteko gobernu jar-
duera. «Garbi dago urtebete
honetan Udalak aurreko lau
urteetan eskuratu zuen sines-
garritasuna eta zintzotasuna
kanporatuak izan direla; ezker
abertzaleko ordezkariekin ba-
tera, udaletxe atarian aurkitzen
dira. Tolosako herriarentzat
behar-beharrezkoa da bata eta
bestea udaletxera itzultzea.

Udal gobernuaren osaketa
«pastelaren zatiketa moduan»
egin dela gaineratu zuten, eta
horrek gobernu jarduera «no-
rabiderik gabe» utzi duela:
«Norbere pasteltxoaren zatia
babesten saiatzen den tekno-
krataz osaturiko gobernua, iza-
era politiko osoa galdu duen
gobernua pairatzen ari gara to-
losarrok. Udaleko politikarien
artean futbola eta zezenak dira
eztabaidagai bakarra. Eta gure
herriak bizi duen aro eraba-
kior honetan gobernuaren li-
dergo politikorako gabezia na-
barmena eta tamalgarria da».

«Komunikabideetara begira-
ko gobernuaren argazkirako
posea eta itxurakeria» salatu
dute, era berean: «Praktikan,
iniziatiba eskasa eta martxan
ziren hainbat egitasmoren
atzeratzea da nagusi». Zerkau-
sia, Abastos, R19-Oria ezke-
rraldea, etxebizitza sozialaren
sustapenerako ituna, Amaroz,

Aldaba eta Bedaio jarri zituz-
ten adibide.

Atzerapen horietan «gehien-
go osoak ematen duen eroso-
tasuna» ezin dela ahaztu azpi-
marratu zuten: «Aurreko lege-
gintzaldian udal gobernua
gutxiengoan zegoen, baina ai-
patu proiektuak eta gehiago
martxan jartzeko gai izan zen,
eta beste batzuk oposizioaren
jarrera oztopatzaileak eragotzi
zituen. Harrigarria eta lotsaga-
rria da orduan oposiziokoak zi-
ren alderdiek atzera botatako
hainbat egitasmo egun gober-
nuan diren alderdi berek egi-
tasmo propiotzat aurkeztea eta
martxan jartzea: mugikorta-
sun plana, TAO, autobusaren
ibilbide berrien plana, aurre-
kontuak blokeatuz hartu zuten
jarrera oztopatzailea, lehen
kontratazio berriak ukatu eta
orain onartzea...».

«Euskararen erabilerak uda-

JAIAK�

Amaroz auzoa,
jai giroan gaurtik
igandera
Gaur hasiko dira Amaroz au-
zoko jaiak. 16:30ean, haur jo-
lasak izango dira; 18:30ean,
sari banaketa eta txokolate
jatea; 20:00etan, Musika
Bandaren kontzertua; eta
23:00etan, Disko Festa.

JAIAK�

San Pedro jaien
jarraipena
Urkizun
San Pedro jaiek segida izan-
go dute asteburuan Urkizun.
Bihar, 20:00etan, suziriak eta
kanpaiak joko dira; meza eta
auzoko afaria egingo dute
gero; trikitilariek alaituko
dute gaua. Etzi, 09:00etan
diana, toka 12:30ean eta bo-
loak eta jolasak 18:00etan.

HIRUGARREN ADINA�

Tolosako
Jubilatuen
Eguna, etzi
Iturriza eta Harizpe elkarte-
ak antolatuta, Jubilatuen
Eguna egingo dute etzi. Fe-
rialekuan bazkaltzeko elkar-
tuko dira guztiak.

tolosaldeko eta leitzaldeko hitza

�sar zaitez eskualdeko web atarira�inkestak, eztabaidak, 

eguneko albisteak, argazki bildumak, zerbitzuak, zorion agurrak...

Mojek egindako lana eskertuz

GIZARTEA�

Erlijio laguntzaren hitzarmena sinatu zuten Bildarratzek eta Uriartek

I. ETXEBESTE

Urtetan eta urtetan mojek To-
losako Iurreamendi egoitzan
egindako lana eskertzeko eki-
taldia egin zuten atzo goizean
eraikin horretan. Karitateko
Alabetako askok atzo zuten Iu-
rreamendin azken lan eguna,
eta egoiliarrek eta udal aginta-
riek gertutik bizitu nahi izan
zuten egun hori. Eguerdia au-
rretik meza eman zuen Joxe
Mari Aranalde apaizak kape-
ran, eta guztien aurrean min-

tzatu zen mojei eskerrak ema-
teko. Horixe bera egin zuen To-
losako alkate Jokin Bildarra-
tzek ere. Giza ikuspegi batetik
elkarlanak duen balioa azpi-
marratuz, aurrera egiteko bi-
dean jarrerek ezinbesteko ga-
rrantzia dutela zioen: «Aurre-
rantzean gurekin lana egingo
ez dutenek beti izango dituzte
herriko eta Iurreamendiko ate-
ak zabalik, adinekoen alde
egin duten lana eredu delako».

Juan Maria Uriarte Donostia-
ko gotzainak ere ildo beretik

egin zuen hitz. «Gizarteak no-
blezia erakusten du, eta herri
batek adinekoak nola zaintzen
dituen». Izan ere, adinekoek
zerbitzuak behar dituzte, baina
«ez nolanahikoak, kalitatekoak
baizik»,dio Uriartek.Eta horre-
tarako, «maitasuna eta tekni-
ka», biak dira beharrezkoak:
«Mojek biak uztartzen jakin di-
tuzte».

Erlijio laguntza emateko Iu-
rreamendi Egoitzako Zuzenda-
ritzako Batzordearen eta Do-
nostiako Gotzaindegiaren arte-

ko hitzarmena sinatu zuten Bil-
darratzek eta Uriartek, eta ja-
rraian bazkaria izan zuten:

udal ordezkariak eta Tolosako
alkate ohi Antton Izagirre izan
ziren bertan, besteak beste.

Uriarte gotzaina eta Bildarratz, atzo hitzarmena sinatzen. I. ETXEBESTE



IIrruurraakkoo  IIII..  GGaarraaggaarrddoo
AAzzookkaa  ffrroonnttooii  bbeerrrriiaann  
iizzaannggoo  ddaa  aauurrtteenn

GARAZI AZKUE

Asteburu honetan izango da,
bigarren urtez, Irurako Gara-
gardo Azoka. Iaz Berria egun-
kariaren alde egin bazuten,
aurten Irurako Ikastolaren
alde antolatu dute azoka, egoi-
tza berritu nahi baitute.

Gaur irekiko dituzte azokako
ateak eta igandera arte luzatu-
ko da bertara joateko aukera,

IRURA�GIZARTEA

Gaur 18:00etan irekiko dute azoka igandera arte; 
16 garagardo mota ezberdin eta janari ugari ekarri dituzte 

Nuñezen margolanak
Hernialdeko ostatuan

HERNIALDE�ERAKUSKETA

Karbonziloa eta boligrafoa erabili ditu; 
Nuñez ahizpen lanak ere ikusgai daude

G. AZKUE

Luis Mari Nuñez anoetarraren
lanak daude ikusgai Hernial-
deko ostatuan. Nuñezek,
ikatz-ziriarekin eta boligrafo-
arekin egiten du lana. Bere
margolanen artean, Tolosal-
deko txoko ezagunak ageri
dira, Tolosako Triangulo plaza
kasuko.

Hamar lan inguru ikusteko au-
kera dago ostatuan, baserriko
giroa eta paisajeak ageri dira
gehienetan. Margolan guztiak
salgai daude.

Baina ez dira Luis Mari Nu-
ñezen lanak ikusgai dauden
bakarrak, bere alaba Agurtza-
ne eta Amaia Nuñezen margo-
lanak ere ikus daitezke Her-
nialdeko ostatuan. Pastel tek-
nika erabiliz, paisajeak
erakusten dituzte koadroetan.
Nuñez ahizpen lanak ere sal-
gai daude.

Erakusketa hilaren amaiera
arte egongo da irekita ikusi
nahi duenarentzat, edo mar-
golanak erosi nahi dituena-
rentzat.

Luis Mari Nuñezen lanetako bat, Tolosako Trianguloa. G. AZKUE

VILLABONA�

Joxean Jauregiri
omenaldia egingo
diote larunbatean
Joxean Jauregi, Behar-Zana
elkartean urtetan pilota ar-
duraduna izan dena omen-
duko dute bihar, Behar-Zana-
ko lanak utzi baititu. Afaria
21:00etan Adunako Aburuza
sagardotegian izango da.
20:00etan bilduko dira Iru-
Aldetan.

MENDIA�

17 ume elkartu
ziren Erniopeko
mendi ibilaldian
Ekainaren 26an eta 27an, Er-
niopeko zortzi herrietako
gaztetxoek V. Mendi Ibilaldia
burutu zuten. 17 gazte bildu
ziren bertan, Asteasutik, La-
rruldik, Alkizatik eta Hernial-
detik. Eguraldi ederra izan
zuten parte-hartzaileek eta
egitarau guztia bete zuten.

ANOETA�

Udako ordutegia
jarri dute
liburutegian
Udako orduarekin hasi dira
lanean Anoetako liburute-
gian. Astelehenetik ostirale-
ra 11:00etatik 13:00ak bitar-
te egongo da irekita. Internet
zerbitzua erabili nahi dute-
nek 9:30etik 13:00etara joan
beharko dute, eta, abuztuan
liburutegia itxita egongo da.Mendi ibilaldiko partaideak Alkizan. TOLOSALDEKO ETA LEITZALDEKO HITZA

4 tolosaldeko eta leitzaldeko hitza
OSTIRALA, 2004ko uztailaren 2a TOLOSALDEA

Agurtzane eta Amaia Nuñez ahizpen margolanak. G. AZKUE

18:00etatik 01:00etara egongo
da irekita azoka. Aurten gaine-
ra, frontoi berrian prestatu
dute ekintza. Garagardoaz
gain, otorduak egiteko aukera
izango da: janari alemaniarra
eta euskal jakiak egongo dira:
Irurako gulak jateko aukera
izango da, baina baita ukondoa
edota saltxitxak ere.

Baina Garagardo Azokan ga-
ragardoa da protagonista. 16

garagardo mota egongo dira
azokan; 2,5 edo 3 eurotan.Afal-
du nahi izanez gero, 500 lagu-
nentzat lekua egongo da Irura-
ko frontoian.

Orain bi hilabete hasi ziren
guztia prestatzen, pasa den ur-
tetik bai baitute esperientzia.
Eta prestaketa lanez gain, ber-
tan ere izango da zereginik,
mahaiak zerbitzatu, garagar-
doa atera... horretarako, herri
guztia jarri dute martxan. Osti-
ralean, herriko gazteak ariko
dira lanean; eta larunbatean,
Ikastolako gurasoek eta gaine-
rako herritarrek zerbitzatuko
dituzte garagardoak.

Iaz esperientzia «oso ongi»
atera zen eta hori ikusita ani-
matu dira berriro ere. Marimi
Ugalde, Irurako alkatearen
esanetan, «asko kostatzen da
horrelako eginkizunak aurrera
eramatea, eta horrelako herri
txikietan gehiago. Fruitua ema-
teko, jendea azaldu dadila es-
katuko nuke, gastua eginez,
Ikastola berritzen lagunduko
dute. Izan ere, biharko egune-
an, gazteek eta helduek, guz-
tiek beharko baitute Ikastola».

Ugaldek eskerrak eman diz-
kie lanean aritu diren guztiei,
eta baita, azokara gerturatuko
direnei ere.



tolosaldeko eta leitzaldeko hitza

JJooxxeeaann  TToolloossaa
ttxxaappeellkkeettaa
aattzzeerraattuu  ddaa  

OLAIA ESKITXABEL

Asteburu honetan zen haste-
koa Zazpi-Itturri pilota eskolak
antolatutako Joxean Tolosa pi-
lota txapelketaren XXV. edizioa.
Hala ere, astebeteko atzerape-
nez hasiko da «parte-hartzaile-
en kopuru altua dela eta», azal-
du dute antolatzaileek.

Aurreko edizioekin aldera-
tuz, bikoitzak eman du izena;
horrek, partidak antolatzera-
koan lan gehiago eskatzen du
eta hori izan da txapelketa
atzeratzearen arrazoia.

Txapelketak irailaren 19rako
amaituta behar du; horrek, eta
«parte-hartzaileen kopurua al-
tua ikusita, uztaileko eta abuz-
tuko asteburutan partidak goi-
zez,arratsaldez eta gauez joka-
tzea suposatzen du», azpi-
marratu dute antolatzaileek.
Antolakuntzan ere jende
gehiago beharko dute; esku
bat botatzeko daudenei anima-
tzeko eskatu nahi diete antola-
tzaileek.

Oraingoz, 120 pilotarik eman
dute izena,«baina gehiago izan
daitezke faxarekin izan ditu-
gun arazoak medio eskaera
guztiak ez direlako jaso», azal-
du du Jose Antonio Zabala Xal-
tonek.

Nafarroatik, Bizkaiatik eta
Arabatik inoiz baino pilotari
gehiago animatu direla ere ze-
haztu dute antolatzaileek.

AMEZKETA�PILOTA

Astebetez atzeratu da txapelketa
parte-hartzaileen kopuru altua dela-eta

Joxean Tolosaren eskutik jaso zituzten iaz sariak txapeldunek.HITZA

Gazte Taldearen eskutik

Amezketan beste txapelketa
bat ere badago martxan pasa
den asteburuaz geroztik: Gazte
Taldeak antolatutako IV. Pilota
Txapelketa Herrikoia.

Emakumez osaturiko bikote-
ek eman dute izena lehenen-
goz; guztira, hiru bikote daude
txapelketa horretan. Horietako
bi, helduen mailan daudenez,
zuzenean finalera pasako dira;
bi bikoteen arteko finala joka-
tuko dute. Beste bikoteak ha-
mahiru urtez azpikoetan baka-
rra denez, besteen aurka joka-
tuko du.

Partidak, ostiraletan eta la-
runbatetan jokatuko dira he-
rriko frontoian.

PPAARRTTIIDDAAKK�

TXAPELKETA HERRIKOIA

Gaur. 
18:30. Egoitz-Joseba/Julen
Xabi (gaztetxoak).
19:00. Joseba-Ugaitz/Tolosa-
Luisito (helduak).
20:00. Egoarre-Larreta/Felix
anaiak (helduak).
Bihar. 
19:00. Goros-Beloki/Txurdo-
Ekain (helduak).
20:00. Moxo-Lontzo/
Bernagas anaiak (helduak).

AMEZKETA�

Herritarren
artelanak
jasotzeko egunak
Udaran herritarren artelanez
osatutako erakusketa jartze-
ko asmoa dute Gazte Taldeko
kideek; horretarako, herrita-
rrei egindako artelanak, hala
nola, margolanak, egur tailaz
egindako lanak, argazkiak,
makramea... uzteko eskatu
nahi diete. Gaur eta bihar
gela balioanizdunean izango
dira Gazte taldeko kideak ar-
telanak jasotzeko. Gaur,
15:00etik 19:00etara bitarte
eta, bihar, 11:00etatik 13:00-
etara egongo dira bertan..

BALIARRAIN�

Bazkarirako
txartelak
erosteko aukera, 
Bihar pasako dira Harkaitz
elkarteko kideak etxez etxe
uztailaren 11n egingo den
bazkarirako txartelak sal-
tzen; 24 euroko salneurria
izango dute. Jateko, mariskoz
egindako paella, legatza eta
sagar tarta prestatuko dute.
Atari-Soro pilotalekuan izan-
go da bazkaria. Bazkal ondo-
rena, Ianire eta Ane herriko
trikitilariek alaituko dute;
18:30ean, berriz, Pakita ba-
karrik antzezlana taularatu-
ko da. pilotalekuan. bazka-
rian lortutako dirua elkartea-
ren gestiorako bideratuko
dute.

BIDEGOIAN�

Zerbitzu sozialak
hobetzeko
hitzarmena
Lankidetza hitzarmena sina-
tu zuten Gipuzkoako Foru Al-
dundiko Jargi aretoan lau
udalek, pasa den asteartean,
ekainaren 29an. Bidegoian-
go Udala, Elgetakoa, Errezil-
goa eta Zegamakoa izan zi-
ren hitzarmena sinatu zute-
nak. 2.000 biztanletik behera
gituzte udalerrietan gizarte
zerbitzuak hobetzea hitzar-
menaren helburua; Hurbil-
tzen planaren baitan koka-
tzen da. Bidegoiango herria
ordezkatzen, herriko alkatea
den Juan Ugarte izan zen.
Foru Aldundiak urtero
30.000.000 euro bideratuko
ditu herri bakoitzeko egune-
ko zentruaren mantenurako.
Aurrera begira, eskualdeko
beste hainbat udalerri ere
sarera gehituko direla ere ze-
haztu zuten lehengo egungo
ekitaldian.



ELDUAIN�

Ludoteka
haurrentzat
uztailean zehar
Aurten ere gaztetxo eta hau-
rrek ludoteka zerbitzuaren
bidez ongi pasatzeko aukera
izango dute uztailean zehar.
Astean bi egunetan emango
dute ludoteka: asteartetan
eta ostegunetan, 16:30etik
18:30era. Datorren astearte-
an, Urdelar biltokira bertara-
tzeko animatu dute, bertan
hasiko baita ludoteka me-
riendatxo batekin.

IBARRA�

Belagoara irteera
antolatu du 
Bizi-Nahik
Belagoara (Nafarroa) irteera
antolatu du Bizi Nahi elkarte-
ak, uztailaren 12 eta 13rako,
bertan egiten duten Hiru
Behien Jaia bisitatzeko. Izen
ematea zabalik dago jadanik
Bizi-Nahi elkartean joan nahi
duenarentzat, eta prezioa
110 eurokoa da. Informazio
gehiago nahi duenak telefo-
no honetara deitu behar du:
943-67 47 08.

BERASTEGI�

Uztailaren 10ean
izango da
podologoa
Uztailaren 10ean izango da
podologoaren hurrengo hi-
tzordua herrian, 09:30etik
12:15era. Ordua hartu nahi
duenak Gaztainondo jubila-
tuen elkartera agertuta egin
dezake; 943-68 32 64 edo
943 68 32 02 (Miguel) telefo-
no-zenbakira deituta ere bai.
Izena eman eta ordua hartze-
ko 16:00etatik 19:00etara
dago elkartea zabalik.

ELDUAIN�

Osasunaren
inguruko hitzaldia
hilaren 16an
Kutxak osasunaren inguruan
informazioa eta prestakuntza
emateko antolatutako hiru-
garren hitzaldia izango da
uztailaren 16an Urdelar bil-
tokian, 17:30ean. Kristina
Otermin izango da hizlaria,
eta elikadura nahiz elika-
gaien inguruan jardungo da.
Arrisku gabeko elikadurara-
ko jarraibideak azalduko
ditu bertan Oterminek.

BERASTEGI�

Ludoteka
zerbitzua
uztailean
Herriko Guraso Elkarteak ja-
kinarazi duenez, uztailean
zehar izango da haurrei zu-
zendutako ludoteka zerbi-
tzua. Atzo hasi zen ludoteka,
eta hilaren amaiera arte
iraungo du. Ordutegia hona-
koa da: 15:30etik 17:30era.
Era berean, 18:00etatik
19:00etara patinen ikastaroa
ere emango dute uztailean
zehar herrian.

MMeennddiizzaalleettaassuunnaa  
ssuussttaattuuzz

DANI GIBELALDE

Mendi Federazioak ikas-
tolentzat programa ba-
tzuk antolatzen ditu

urte osorako, haur eta gazte-
txoengan mendizaletasuna
bultzatzeko. Ibarran, guraso
talde bat elkartu, eta mendiza-
letasun hori seme-alabei hela-
razi nahian, programa horre-
tan sartu ziren eta mendizale-
tasuna lantzeko ardura hartu.

Urtean zehar zazpi bat men-
di irteera egiten dituzte mendi
taldekoek, horietatik bi Mendi
Federazioak antolatuta, eta
gainerakoak euren kabuz, nahi
duten tokietara joaten dira.Gu-
rasoek bilerak egin, eta argibi-
deak nahiz xehetasunak ema-
ten dizkiete gaztetxoei irteeren
aurretik, antolatutako egita-
rauaren berri izan dezaten.
Gainera, ikasturte bukaeran,
haurrei domina bat ematen
diete eta liburuxka bat ere bai,
gurasoek egindakoa eta ikas-
tolaren izenean: bertan, ikas-
turte osoko irteeretako datuak,
eguraldia, bitxikeriak, eta ar-
gazki ugari agertzen dira. Biz-
pahiru irteeretara joandakoei
ematen diete soilik.

Hondarribia eta Jaizkibelera
egindako azken irteeran eman
zieten ikasturte amaierako do-

IBARRA�MENDI TALDEA

Ikasturtean zehar zazpi bat irteera egin dituzte Uzturpe
ikastolaren mendi taldeko gurasoek eta haurrek

Hondarribian egindako azken irteeran, gaztexoak dominekin. HITZA

mina haurrei, urtean zehar
egindakoarengatik sari gisa.

Federazioak hirugarren mai-
latik aurrera, DBHko ikasle
guztientzat zuzenduta antola-
tzen ditu irteerak. Mendi talde-
ko gurasoek aipatu dutenez,
«komenigarria da ikasturte ha-
sieran izena ematea Uzturpen;
hartara, urte osorako federa-
zioaren babes segurua jaso-
tzen baitute haurrek. Haur txi-
kiagoak joan daitezke irteere-
tara, baina betiere gurasoen
ardurapean». Era berean, irte-
era guztietara joatea ez dela
beharrezkoa aipatu dute.

Haurrak bakarrik ere joan
daitezke irteeretara, zazpi edo-

ta zortzi begirale joaten baitira.
Besteak bese, Mutrikura, Ama-
sara, Enaitzera (Urkizu), Loa-
tzora, Jaizkibelera joan dira
amaitu berri den ikasturtean.

Hurrengoan ere jendeak
parte hartzera animatu nahi
dute guraso taldekoek. «Urte-
tik urtera partaide kopurua go-
runtz doa. Oso giro ona dago
taldean eta ekitaldi desberdi-
nak egiten ditugu. Lanean ja-
rraitzeko gogotsu gara».

Goizez bakarrik, edota goiz
eta arratsaldez izaten dira irte-
erak. Batzuetan autobusez joa-
ten dira; bi euro ordaintzen du
bakoitzak, eta gainerako kos-
tua ikastolak jartzen du.

Iñigo Altunak Frontis 
enpresarekin sinatu du

BERROBI�PILOTA

Binakako partidan, Altsasun egingo du 
estreinakoa  bihar Berrobiko atzelariak 

D. GIBELALDE

Iñigo Altunak profesionaleta-
ko lehen partida jokatuko du
bihar Altsasun. Frontis enpre-
sarekin kontratua sinatu zuen
herenegun, eta bihar Martin

Alustiza beteranoarekin ariko
da binakako partidan, Arizna-
barreta eta Gorritiren aurka.

25 urte ditu Altunak, atzela-
ria da, eta egundoko maila
erakutsi du azken urteotan
afizionatuetan.

Preso eta iheslarien 
aldeko porra Atarin

IBARRA�PRESOAK

Bihar amaituko da izen-ematea; hamar 
txirrindulari eta hiru talde dira aukeratzeko

D. GIBELALDE

Urtero legez, aurten ere preso
eta iheslarien aldeko Tourre-
ko porra antolatu dute Iba-
rran. Arrakasta handia izan
ohi duen porra da hori, urtero
90 bat lagunek ematen baitute
izena bertan.

Izen-ematea Atari tabernan
egin daiteke, eta bihar eguer-
dira arte da horretarako epea.
12 euro ordaindu behar du
parte hartu nahi duenak.

Larunbatean hasiko den
Frantziako Tourrean ariko di-

ren txirrindularietatik hamar
aukeratu behar ditu jokalari
bakoitzak bere zerrendarako,
eta hiru talde. Behin Tourra
bukatuta, eguneko etapetan,
berezietan, taldekako sailka-
penean, eta sailkapen nagu-
sian lortutako puntuak batuta,
gehien dituztenen artean ba-
natuko dira sariak. Porrako
antolatzaileek jendea parte
hartzera animatu eta izena
ahalik lasterren ematera dei
egin dute: bihar bertan hasiko
da Tourra, eta izen-ematea
bihar eguerdian amaituko da.



FFeessttaa  ttttiikkiiaakk  aattee  jjookkaa
ddiirraa  eettaa  ssookkaattiirraakkoo
ssaaiiooaa  eerree  iizzaanneenn  ddaa

JAIONE ASTIBIA

Bihar goiz-goizetik hasi eta as-
teburuan zehar herriko gazte-
ak izanen dira festako protago-
nista,«festa ttikiak» izanen bai-
tira, San Pedro igaro berritxo
dela aitzaki hartuta.

Festa hauek, Lagun Artea el-
karteak antolatu ditu, urtero

ARESO�FESTA

Bihar-etzitan herriko gazteek festa egiteko aukera dute,
eskeak, kalejirak eta otorduak franko izanen baitituzte

Herriko etxe nahiz baserritan ibiliko dira eskean, gazteak. JAIONE ASTIBIA

aten omen dira eta gero herri-
ko eskera aterako dira.

Sokatira txapelketa

Herrian jarraitzaile asko dituen
kirol ekitaldia ere bada, larun-
bat arratsaldez: Euskal Herriko
Sokatira Txapelketako saioa
izanen da, plazako larratsean.
560 eta 600 kiloko taldeak ari-
ko dira lehian, Aresoko taldeaz
gain, Goiherri, Gaztedi, Getxo
eta Nuarbe zehazki.

Beraz zeregin eta zerikusirik
ere ez da faltako, asteburu ho-
netan Areson eta bertan parte
hartu nahi duenak, ateak ireki-
ta ditu. Hori bai herri afarian
txokoren bat nahi izanez gero,
txartela erosi besterik ez du
egin behar, larunbat arratsal-
dea baino lehen eta Sagastine
ostatuan edo okindegian.

bezala.Herrian nahi duten gaz-
te guztiak biltzen dira hor, gaz-
te eta ezkongabe badira
behintzat «14 urtetik hasi eta
ezkondu arte da ohitura, baina
orain, ezkondu ere, inor gutxi
egiten denez... Baina muga
norberak bilatzen dio», zioten
Lagun Arteakoek. Gainerako
elkarteek bezalaxe, maiordo-

moa era badute, urtero txanda-
tzen dena.

Urtean zehar zenbait ekitaldi
prestatzen dituzte eta festa
hauek bereziki, «hauek gure
festak dira», zioten. Baserrie-
tan, nahiz herrian, eskean ibil-
tzeko ohitura dute egun haue-
tan, trikitixarekin. Eta etxeetan
«ateak irekitzen dizkigute eta
dirua eman. Eta gainera jan-
edana ere soberan izaten da»,
adierazi diote HITZAri. Trukean
beraiek festara gonbidatzen
omen dituzte.

Otorduekin jarraituz, hauek
guztiak beraiek prestatzen di-
tuzte, «laguntza ere eskatuz»,
argitu dutenez. Pake Toki el-
kartean eta han bertan burutu-
ko dute herri afaria ere. Taber-
na ttiki bat jarrita egonen da
bertan.

Igande goizean burutzen
den prozesioan ere gazteek
hartzen dute parte, izan ere
San Pedroren irudia elizatik
atera eta herrian barrena ibili-
ko dira. Eramaileak herriko
mutil ezkongabeak izaten dire-
la eman dute aditzera antola-
tzaileek. Ondoren mezetara jo-

Gaur iluntzean aparteko
udal batzarra burutuko
da udaletxean

LEITZA�UDALA

Besteak beste Patxi Arrazolako zoladura eta
sareen berrikuntza lanen esleipena eginen da

J. ASTIBIA

Gaur gauean,21:00etan eta ba-
tzar aretoan burutuko den
aparteko batzarrean, denera
zortzi puntu izanen dituzte az-
tergai.Besteak beste, Patxi
Arrazola auzoan egin asmo di-
ren zoladura eta hiri-istalazio
sareak berritzeko obren eslei-
pena eginen dute, lan haueta-
rako proposamenak egiteko
epea itxita baitago iadanik.

Bestalde, Irusuko etxearen

salmentarako baldintza-ple-
guaz ere ariko dira, hain zuzen
ere, enkante horretatik atera-
tzen den dirutza, arestian aipa-
tutako obren finantza bidetzat
erabiltzea onartuta baitute ur-
teko aurrekontutan. Gai hau
mahai gainean gelditu zen au-
rreko batzarrean, besteak bes-
te enkantearen baldintzekin
hainbat zalantza agertu zirela-
ko. Ohikoak diren beste gai ba-
tzuen ondoren bi mozio ere ez-
tabaidatuko dituzte.

Lehendabizikoan, udaletako
idazkari eta kontuhartzaileen
lanpostuei dagokienean, Nafa-
rroako Gobernuak atera berri
duen Foru Lege proiektuak
euskarari ematen dion trata-
menduari buruzkoa dena iza-
nen dute mintzagai, nonbait
prestatzen ari diren lege ho-
rrek ez omen baitu bermatuko,
horrela erabakita duten he-
rrietan ere, lanpostu horiek
euskaldunek betetzea. Horre-
la, hizkuntz betekizunei dago-
kien atalean, zuzenketa egitea
proposatzen da, Nafarroako
hainbat udalek egin dutenaren
ildo beretik.

Eta bigarrenik, aurtengo Kul-
tur Asteko gertakarien inguru-
ko salaketa-mozioa ere ezta-
baidagai izanen dute. Zehazki
guardia zibilak, azkeneko la-
runbat gauean izan zuen joka-
bide eta jarrera salatzen du
mozioak.

Gaur film bat
ikusgai 
izanen da 
Karrapean

LEITZA�

J. ASTIBIA

Gaur iluntzean, 19:00etan,
Karrapean film bat ikusteko
aukera izanen da, Leitzako zi-
nezaleek antolatuta. Umeen-
tzat, doan proiektatuko den
film hau ikusi ahal izateko
Karrapea egokitu eginen
dute.

Ikuskizun hau, urte osoan
zehar, herriko eragile, talde
eta elkarteek Maxurrenea
herrintzat aldarriaren ingu-
ruan eratutako ekimena bu-
rutzen ari den ekitaldien ba-
rrenean, zinezale taldeak an-
tolatutakoa da.

SALGAI
Motoa. Moto GO Aprilia SR-50,
7.700 kilometro eginak dituena
salgai. Oso ondo zaindua. 1.500
euro. Telefonoa: 943 69 03 82.

LANA
Etxeko lanak. Emakume bat
behar da etxeko lanak egiteko
Alegian. Ordutegia: 10:30etik
14:30era. Telefonoa: 943 65 30
34 (arratsaldetan deitu).
Tabernaria. Asteburuetarako
neska bat behar da barrarako.
Telefonoa: 943 69 19 33.

iragarki laburrak�

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoetaldea. Medikua: 65 23 39
Asteasu. Medikua: 69 24 23
Berastegi-Elduain. 68 33 61
Bidegoian. Medikua: 68 11 34
Ibarraldea. Osasun etx: 672411
Ikaztegieta. Medikua: 65 33 29
Irura. Osasun zentroa: 69 07 20
Leitza. Osasun z.: 948 510800
Lizartza. Medikua: 68 20 77
Tolosa. 
�Anbulatorioa, larriald:461111
�Gernikako arbola: 00 69 00
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�DYA: 67 25 36
�Ertzaintza: 53 88 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Renfe Tolosa: 65 28 89
�Donostiako autobusa: 36 17 40
�Taxia: 67 04 20

EUSKALTEGIAK
�Aitzol (Tolosa): 65 10 06 
�Arramele-AEK: 67 12 14
�Ika (Leitza): 948 61 07 76

GUARDIAKO FARMAZIA
Gaur. Quetglas, Euskal Herria,
46, (Ibarra). 943 67 32 74.
Larraia, Elbarren, 95, (Leitza).
112.

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona_aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info

EEGGIITTAARRAAUUAA�

BIHAR

8:30-9.00. Gosaria.
Ondoren. Baserrietara eskea.
16:00-16:30. Bazkaria.
18:00. Sokatira txapelketa.
18:30. Jaione eta Jonekin
musika, plazan.
21:30. Herri afaria elkartean.
Ondoren. Musika elkartean.

ETZI

8:30-9.00. Gosaria.
11:00. Prozesioa.
Ondoren. Meza.
Ondoren. Eskea herrian.
18:00. Jaione eta Jonekin
musika, plazan.
21:30. Afaria plazan.



URTE ASKOAN
Manex Gurrutxaga. Atzo 8 urte. Zorionak familiaren partetik.

Samaniegoko ikasleak eta irakasleak diskoaren grabaketan Hernialdeko Txepe estudioan. SAMANIEGO

IIkkaasslleeaakk  ddiisskkooaa  ggrraabbaattzzeenn
TOLOSA�Samaniegoko ikasleek hainbat kanta grabatu dituzte ikastetxean

erabili ahal izateko urtean zehar megafoniaren bidez 

ERREDAKZIOA

Samaniego ikastetxeko 5.
mailako ikasle batzuk,
irakasle batzuekin bate-

ra, hainbat kanta grabatu dute
gero eskolan bertan erabili
ahal izateko.

Badira urte batzuk Samanie-
gon megafonia erabiltzen dute
euskara normalizatzeko eta sa-
rretan, irteeretan eta atsede-
naldietan ikastetxeko proiek-
tuekin lotutako kantak jartzen
dituzte: kirol astean euskal se-
lekzioarena edo Errealarena,
ingurune kanpainan, literatur
astean, ohiturak...

Zituzten kantak haurrentzat
oso egokiak ez zitzaizkienez
iruditzen, behar zituzten kan-
tak CD batean grabatzea era-
baki zuten. Musikari diren zen-
bait gurasoren eta Udal Euska-
ra Zerbitzuaren laguntza izan
dute grabaketan eta letrak au-
keraketan. Hernialdeko Txepe
estudioan —ikastetxeko gura-
so batena—grabatu dute ekai-
nean.

Hauek dira grabatu dituzten
kantak: Eguberrietakoak, San
Sebastian martxa, Santa Age-
da koplak, Kaldereroak, Inau-
teriak eta San Joan zortzikoa.
Denak euskaraz, noski.

AAGGEENNDDAA�

DEIALDIAK

Ibarra. Preso eta iheslarien
aldeko Tourreko porra. Izena
emateko azken eguna, bihar
izango da Atari tabernan.

JAIAK

Asteasu. Koadrilen Eguna:
Eguerdian, koadrilen arteko
bazkaria; 18:00etan,
Gorritiren animaliak,
haurrentzat; arratsaldean
zehar, Incansables txaranga;
21:00etan, herri afaria;
ondoren, Trakets taldea.
Tolosa. Amaroz auzoa.
16:30ean, haur jolasak;
18:30ean, sari banaketa eta
txokolate jatea; 20:00etan,
Tolosako Musika Bandaren
kontzertua; 23:00etan,
Disko Festa.

ZERBEZA AZOKA

Irura. Irurako Ikastolaren
aldeko Zerbeza Azoka.
Gaurtik igandera,
18:00etatik 01:00etara,
frontoian.

ZINEMA

Aduna. Euskal
laburmetraien proiekzioa.
22:30ean, Elordi plazako
lokalean. Asteburu
Mundialaren baitan, 
Muxkil eta Txulobi elkarteek
antolatuta.
Tolosa. El efecto mariposa.
22:30ean, Leidorren.

ZZOORRIIOONN  AAGGUURRRRAAKK�

URTE ASKOAN
Izaro Arrate Arana

(Tolosa). Gaur urtebete.
Familia osoaren partetik.

URTE ASKOAN
Ander Goikoetxea Lasa.

Gaur 3 urte. Zorionak Popi eta
Inmaren partetik.

URTE ASKOAN
Aimar (Tolosa). 

Gaur 6 urte. 
Zorionak etxekoen partetik.

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 2211 hotzena 1155 HITZA-KO BEZEROEN ARRETA ZENBAKIA
(zalantzak, harpide egiteko...) 994433  3300  4433  4466

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo,
Amezketa, Anoeta, Baliarrain, Berastegi, Elduain, Hernialde,
Ibarra, Irura, Larraul, Leaburu, Lizartza, Orendain, Orexa,
Tolosa, Villabona, Zizurkil

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a


